
Азбукэр щIадзэным и пэ къихуэ лэжьыгъэхэр
[bookmark: _GoBack]I. Азбукэм къыщыгъэсэбэпа зэрыгъуэзэн хуей дамыгъэхэмрэ (11) графическэ дамыгъэхэмрэ (10) щыгъуазэ щIын.
            - балигъхэр къоджэ
            - къеджэкIэ зыщIэ еджакIуэхэр къоджэ, н.
Графическэ дамыгъэхэр: псалъэухам и схемэ, псалъэухам хэт псалъэ, пычыгъуэ, макъзешэ, макъ дэкIуашэ (жьгъыжьгъ, дэгу), ударенэ зытехуэ макъзешэ, ядж макъыр здэщыт щIыпIэр зыгъэлъагъуэ.
(Азбукэм къыщыгъэсэбэпа технологиемхэмрэ бгъэдыхьэкIэхэмрэ къытеувыIэн.)
II. Жьабзэмрэ тхыбзэмрэ.
(Азбукэм къыщыхьа щапхъэхэмкIэ зэпкърыхын.)
III. Псалъэуха. Псалъэ.
(Графическэ дамыгъэхэм къытеувыIэн.)
IV. Псалъэ. Пычыгъуэ.
(Мыбдеж макъхэм я гугъу зэрамыщIым къытеувыIэн.)
V. Пычыгъуэ. Ударенэ.
(Псалъэр пычыгъуэкIэ зэрызэпауд Iэмалхэм къытеувыIэн.)
VI. Макъзешэхэр. Макъ дэкIуашэхэр.
(Хьэрф гугъу зэрамыщIым къытеувыIэн.)
VII. Пычыгъуэр.
 (Макъзешэм пычыгъуэр къызэригъэхъум къытеувыIэн.)
VIII. Макъхэмрэ хьэрфхэмрэ.
(Макъхэмрэ хьэрфхэмрэ зэрызэхагъэкIын хуей Iэмалхэм къытеувыIэн.)

Хьэрфхэр егъэджыным хэлъ щхьэхуэныгъэхэр
Хьэрфхэм нэхъ тхыгъуафIи нэхъ тхыгъуеи яхэтщ. ЗэрыщIадзэн хуейри нэхъ тхыгъуафIэ дыдэхэрщ, ауэ азбукэр щебгъэджкIэ, апхуэдэ Iэмал бгъуэтыркъым, сыту жыпIэмэ а зы принцым тетукъым азбукэр зэрызэхалъхьэр.
Хьэрфхэр, я тхыкIэ елъытауэ гупитхуу гуэшащ:
1 гупыр: и, г, п, т, ш, н, р, у. (Мыбыхэм псоми хьэрф пкъыгъуэ яхуохъу баш захуэ цIыкIур, зи лъабжьэр е зи щхьэр къэгъэша баш цIыкIур.)
2 гупыр: л, м, ц, щ, ь. (Мыхэри къэзыгъэхъур япэ гупым я хьэрф пкъыгъуэхэрщ, ауэ мыбыхэм хэгъэхьэн хуей мэхъу точкэхэмрэ «зэрыдзапIэкIэ» зэджэхэмрэ.)
3 гупыр: о, а, ю, ф, д, б, я. (Мыхэр къагъэхъу овалымрэ япэ гупитIым щыщ пкъыгъуэ гуэрхэмрэ.)
4 гупыр: с, е, ч, ъ, I, в. (Мыхэр къызэрыхъур ещанэрей хьэрф гупым хэт овалым и сэмэгурабгъу лъэныкъуэм точкэ, зэрыдзапIэ хуэдэхэр къыхэувэурэщ.)
5 гупыр: э, з, ж, х, к. (Мыбыхэм я хьэрф пкъыгъуэ нэхъыщхьэу увыр овалым и щIэлъэныкъуэхэрщ, зэпэщхьэхуэу къащтауэ.)

Хьэрфышхуэхэр и тхыкIэ елъытауэ зэрагуэшыр:
1 гупыр: И, Щ, Ш, Ц, Ч, Л, М, А, I.
2 гупыр: О, С, Х, Э, Е, З, Я.
3 гупыр: У, Н, К, Ю, Р, В.
4 гупыр: Г, П, Т, Б, Ф, Д.

Хьэрфзешэхэм щыщу еджакIуэхэр нэхъ гугъу зыдехьхэр:
1) У – макъзешэуи макъ дэкIуашэуи къызэрыкIуэм къыхэкIыу:
                              джэ-ду – уа-нэ
2) МакъитIу зэхэт хьэрфзешэхэм:
        И – [йы]: ин – [йын]; ауэ мин – [мин]
        Е – [йэ]: ету – [йэ-ту], ауэ бел – [бел]; 
        Ё – [йо]: ёлкэ – [йол-кэ]; 
        Я – [йа]: яслъэ – [йас-лъэ]; 
        Ю – [йу]: Юлэ – [йу-лэ]; 
3) А-мрэ э-мрэ зэхагъэзэрыхь. (Анэ – Анна, Алла)
4) ы-м урыс макъыу къоджэ.

Хьэрф дэкIуашэхэу зи къэпсэлъыкIэр урысыбзэм темыхуэхэр:

Г – гын, бгы; газета, огонь
Л – лэч, елэн;  лак, клен
Щ – щынэ, мыщэ; щенок, лещ
I – Iэдэ, пыIэ, Iа – астра

Хьэрф зэгуэтхэу еджакIуэхэр нэхъ гугъу зыдехьхэр:

· Дж-дз; (Джульбарс – дзюдо)
· Дж -ч; (джей – кит – чыцI - козленок)
· Жь –ж; (жьауэ – жылэ) 
· Гу – ку; (гу – сердце – ку – середина)
· Ку –кIу; (куэбжэ – кIуэн, мэракIуэ)
· КI – ч; (кIэнфет – чей?)
· КI – дж; (кIапсэ – джабэ)
· Лъ-лI (л-лъ-лI); (лы – мысо, лъы – кровь, лIы – мужчина)
· Хь – хъ; (хьэ, хьэщIэ – хъэуан, хъарбыз)
· Iу – у; (Iуданэ – унэ)

(Хьэрфхэм я къэпсэлъыкIэр еджакIуэхэм я ассоциациехэм пыщIэн зэрыхуейм, егъэщIыпхъэ лэжьыгъэхэм, Iэмалхэм къытеувыIэн.)

Фонетикэм зэрелэжь щIыкIэр:

· макъыр тэмэму къапсэлъыфу егъэсэн;
· макъыр пычыгъуэм хэту тэмэму къапсэлъыфу егъэсэн;
· псалъэр тэмэму къапсэлъыфу егъэсэн;
· ядж макъыр здэщыт щIыпIэр къахутэфын: псалъэпэм, псалъэкум, псалъэкIэм;
· псалъэ зэпхар тэмэму къапсэлъыфу егъэсэн;
· псалъэухар тэмэму къапсэлъыфу егъэсэн.

Фонетикэм щелэжькIэ къагъэсэбэп бзэ (языковые) лэжьыгъэхэр:

· Бзэ лэжьыгъэхэм къагъэув къалэнхэр:
· ЕдаIуэ.
· ЕдаIуи къэгъуэт макъыр.
· ЕдаIуи жыIэж апхуэдэу.
· ЕгъэджакIуэм и гъусэу къэпсэлъ.
· КъыщеджэкIэ едаIуэ.
· КъыщеджэкIэ едаIуэ, уэри къэпсэлъ апхуэдэу. Н.

(Бзэ лэжьыгъэхэм я щапхъэхэм къытеувыIэн.)

Фонетикэм щелэжькIэ къагъэсэбэп речым ехьэлIа
 (коммуникативные) лэжьыгъэхэр:

Речым ехьэлIа лэжьыгъэхэм къагъэув къалэнхэр:

· УпщIэхэм жэуап ет.
· Зыгуэрым щIэупщIэ.
· Пэжрэ пцIырэ къыжыIэ.
· ЕлъэIу.
· Узэрыарэзыр е узэрымыарэзыр къыжыIэ.

Тхэнымрэ еджэнымрэ къыдэкIуэу еджакIуэхэм зэрызрагъэужь лэжьыгъэхэм щапхъэхэмкIэ егъэджакIуэхэр щыгъуазэ щIын. (Презентацэм хэтщ.)
